PROGRAMACIÓN DENTRO DA

REDE GALEGA DE TEATROS E AUDITORIOS

2º SEMESTRE DE 2007

CON T DE TEATRO

LUGAR: AUDITORIO MUNICIPAL (Praza do Rei, 1), 18 horas

Prezo entrada: 3.-€ adultos, 2.-€ (até 12 anos), na taquilla do auditorio dende as 17 horas do día da función.

DESTINATARIO: PÚBLICO FAMILIAR.

· Arela das Artes: “Arela miúda en: O recuncho de Anabel”

20 de outubro

Recomendada a partir de 5 anos.

Bel perdeu ao seu can chamado Sultán. A Ana esvaeceuselle a súa planta Anastasia. Todo aconteceu á vez dun xeito enigmático e inexplicable. Ámbalas dúas son moi diferentes, pero, unidas polo azar, comezan a traballar xuntas co fin de descubrir a causa da misteriosa desaparición das súas mascotas, sen se decatar de que a busca que inician é a un tempo unha forma de resolver a intriga e un estraño camiño para construír entre elas unha verdadeira amizade.

· Os Quinquilláns: “O mago de Oz”




27 de outubro

Recomendada a partir de 4 anos.

Dorinda saíu voando despois de que un refoleo de vento a elevara aos ceos. Cando aterra, coñece aos “Munsquiños”, pero sobre todo vive grandes aventuras con Espantallo, Home de lata e León covarde, ata chegaren á Cidade Esmeralda, onde vive o grande Mago de OZ. Nesta aventura, Dorinda demostrará a súa astucia fronte á Bruxa e a súa tenacidade para conseguir volver á súa casa.

· La Canica: “El Elefantito”






10 de novembro

Recomendada a partir de 3 anos. Versión castelán

Un pequeno elefante cheo dunha insaciable curiosidade emprende unha viaxe a través da selva para averiguar que come o crocodilo. No seu camiño, atóparase con animais de diversas formas, cores e pelaxes, aos que realizará innumerables preguntas. Ao final do seu percorrido comprenderá que, máis alá das súas diferencias, hai algo en común entre os animais: a terra que habitan, o aire que respiran, o sol que os alumea, o ceo que os acolle. Dúas actrices relatan e escenifican o conto empregando diversos obxectos, cancións e outros recursos teatrais.

· Tanxarina “Sombreiros sen chapeu” 




24 de novembro

Recomendada a partir de 5 anos.

Espectáculo en branco e negro, onde a silueta negra é a protagonista, a luz é o espazo escénico e a música a narradora das accións. Oito pequenos relatos contan historias para o divertimento e contemplación do ollo do espectador, con personaxes tan coñecidas como “Charlot” convertido en improvisado patinador “grazas” ás trasnadas do seu inseperable can. Tamén un mago chinés coa súa troupede coellos, excelentes equilibristas; un camiñante que atopa unha sorprendente pedra no seu camiño, un concerto con final calamitoso... e moitas máis personaxes.

· Sapristi: “O son das cousas”





1 de decembro

Recomendada a partir de 3 anos.

Sara e Berta son dúas buscadoras e recolledoras de sons. Andan dun lado para o outro según as leve o vento (o son preferido da súa colección). Cada vez que o escoitan saben que chega o momento de preparar os seus petates e deixarse levar a un novo porto. En cada lugar ao que chegan, un novo son invítaas a xogar, algunhas veces un son como o canto dos paxaros, e outras un son interno, como a fame ou o sono. Un son novo encóntrase cos sons que teñen gardados, ben protexidos, na súa equipaxe.  A interacción das personaxes, os sons, o espazo e alguns obxectos  permitenlle contar ao público unha mirada lúdica e sonora do mundo e do seu propio universo. Berta e Sara, buscadoras e recolledoras de sons, transitan nun xogo escénico construído a partires de pequenas situacións desenvolvidas ao son dos sons da vida.

· Títeres Cachirulo: “Do, re, mi, Mozart xoga aquí”


15 de decembro

Recomendada a partir de 4 anos.

Espectáculo de monicreques de fío talladas en madeira, que lucen os seus elegantes movementos nun retablo barroco. Unha invitación do emperador convoca ao neno Mozart a tocar en Palacio; isto esperta a envexa e desconfianza do mestre de cámara que intentará impedir a celebración do concerto. Mentres, o neno vivaz e alegre o seduce coa súa xenialidade musical, incorporada nos seus xogos e quefaceres cotiáns. A través desta montaxe, preténdese recrear o mundo da imaxinación e a creatividade, servíndose do neno Mozart e o seu contorno, no que pudieron ser os seus inicios na interpretación e composición musical. O soporte musical está baseado nas composicións máis curiosas de Mozart, así como nas súas creacións de neno.

